
KOOLSTOFKREDIETE 

n Duur atenskap 
Is jou koolstofvrystellings 'n bate o f n las op jou balansstaat? 

SA MAATSKAPPYE, veral die in die 
mynsektor, raak al meer bewus van hul 
rol in die koolstofmark van triljoene dol­

lars en dat dit waarskynlik oor die volgende 
paar jaar vinnig gaan groei. 

Dis die siening van Simon Davies, voor-
aanstaande konsultant in sakeprosesse vir die 
mynbedryf by Partners in Performance Inter­
national, 'n konsultasiemaatskappy wat die 
meeste van die w£reld se groot mynhuise in SA, 
Australie en Brittanje onder sy kliente tel. 

"In watter bedryf ook al raak die korpora-
tiewe sektor al meer bewus van sy koolstof-
voetspoor," se Davies. 

Hy verwys na die reisbedryf, waar groot lug-
dienste 'n terminaal het waar die koolstofspoor 
van 'n betrokke reis bereken en passasiers 
aangemoedig word om geld aan 'n fonds te 
skenk wat"skoon"ontwikkelingsprojekte steun. 
Davies meen bydraes soos die gaan binne 'n 
paar jaar verpligtend raak en SA bestuurslui 
neem kennis van die situasie. 

"SA maatskappyhoofde raak ook meer 
bewus van kwessies soos veiligheid en die 
omgewingsinvloed van hul sakebedrywighede," 
sd Davies. 

"Kyk na Cynthia Carroll van Anglo Ameri­
can; sy het bedrywighede gesluit wat onveilig 
geag is." 

Aandrywers in die koolstofmark 
Die internasionale koolstofmark word deur 

die Kioto-protokol gerig. 
Die protokol, 'n ooreenkoms wat deur 

sowel ontwikkelende as ontwikkelde lande 
onderteken is, is daarop gerig om die vlakke 
van koolstofmonoksied in die omgewing te 
verminder. 

Die uitwerking van hierdie vrystellings in 
die atmosfeer is verreikend en beTnvloed omge-
wingsaspekte soos klimaatverandering. 

Daar word van maatskappye wat in ontwik­
kelde lande werk, verwag om hul vrylatings 
in te kort en sekere perke is gestel. Maatskap­
pye wat hierdie vlakke oorskry, moet in skoon 
ontwikkelingsprojekte bele wat sogenaamde 
koolstofkrediete skep, of koolstofkrediete in die 
oop mark koop of 'n boete betaal. 

In wese word 'n monetere prys geplaas op 
skade wat aan die omgewing aangerig word en 
hierdie mark hou sowel geleenthede as bedrei-
gings vir hulpbronmaatskappye in. 

Tradisioneel het ontwikkelende lande min­
der regulering rakende besoedelingsbeheer 
gehad en verskeie multinasionale maatskap­
pye is gekritiseer omdat hulle hierdie skuiwer-
gate gebruik om ontwikkelende gebiede te 
benut sonder dat hulle verantwoording hoef 
te doen. 

Geen grense 
Talle van SA se groot mynhuise is oor die 

wereld heen bedrywig. Maatskappye soos Anglo 
American, Sasol en BHP Billiton het blootstelling 
aan sowel ontwikkelde as ontwikkelende lande. 

Die Kioto-protokol neem dit in ag en laat 
maatskappye toe om in projekte enige plek ter 
wereld te bele om koolstofkrediete te verdien. 

AngloGold Ashanti kon dalk die perke by sy 
Amerikaanse bedrywighede oorskry, maar dan 
in 'n projek vir 'n skoon ontwikkelingsmega-
nisme (CDM) soos 'n hidroelektriese kragprojek 
in Ghana bele waar die maatskappy ander 
ondernemings het. 

Elke ondertekenaar van die Kioto-protokol 
het sy eie aangewese nasionale owerheid. In 
SA is die departement van minerale en energie 
verantwoordelik vir navolging en die bestuur 
van CDM-projekte in die land. 
Bates op die balansstaat 

SA ondernemings raak ook toenemend 
bewus van die waarde van hierdie projekte en 
die krediet of las daarvan op hul balansstaat. 

"Ons CDM-projekte het ons reeds meer as 
R100 miljoen se krediete in die sak gebring," 
het Pat Davies, uitvoerende hoof van Sasol, in 
'n onlangse onderhoud bevestig toe die chemi-
kaliee- en mynboureus sy finansiele resultate 
bekend gemaak het. 

